
 ЭШИТИШДА НУҚСОНИ БЎЛГАН ЎҚУВЧИЛАРНИ МЕҲНАТГА ЎРГАТИШ ЖАРАЁНИДА БИЛИМ, КЎНИКМА ВА МАЛАКАЛАРНИ ШАКЛЛАНТИРИШНИНГ ИЛМИЙ-НАЗАРИЙ ВА МЕТОДОЛОГИК АСОСЛАРИ
 Сурдопедогика тарихига назар ташласак, турли даврларда эшитишда нуқсони бўлган болаларни тадқиқот объекти сифатида ўрганган педагог ва олимлар Ж. Кардано, В. И. Флери, Ж. Итар, С. Спешновлар мурожаат этилган нутқини тушуна оладиган, қисман луғат бойлигига эга бўлган, хатто содда гаплар туза оладиган болалар борлигини, агар нутқ уларга қарата баландлатилган холда айтилса, бундай болалар таълим-тарбиясининг муаммоларини хал этилиши мумкинлигини таъкидлаб ўтган [ 1, 17]. 
Р. М. Боскис эшитишда нуқсони бўлган болалар таълим самарадорлигининг омили ушбу тоифадаги болаларнинг ривожланиш ҳусусиятларини тушуниш деб ҳисоблаб, Л.С. Виготскийнинг “Нуқсоннинг мураккаб тузилиши” ҳамда “Таълим –тарбия ва ривожланиш мутаносиблиги” таълимотлари, И.П. Павловнинг “Анализаторлар фаолияти бирлиги психологогик таълимотларига таянади. 1925 йил эшитишда нуқсони бўлган болалар таълими бўйича Халқаро конференцияда А. С. Выготский “Айнан меҳнат таълими ва тарбиясини қўллаш карларни ўқитишдаги барча қийинчиликлардан чиқиб кетиш йўлидир. Асосийси, меҳнат тарбияси ҳаётга энг яхши йўл, у илк ёшданоқ ҳаётда фаол иштирок этиш учун гаровдир. Шунинг учун у кар болани барча нарса, мулоқат, нутқ, идрок билан қуроллантиради”, - деган фикрни баён этади[ 1, 5, 7] 
Л.А.Новаселов кар болаларнинг меҳнат таълимини қуйидагича таснифлайди: Қўл меҳнати (тайёрлов–4 синф) Умумтехник тайёргарлик (5–8 синф) Профессионал таълим (9–12 синф). Ҳар бир босқичнинг вазифаларини кўрсатиб ўтади. Қўл меҳнати кар ўқувчиларга ҳаётий борлиқни тез ва мукаммал англаш имконини беради. У боланинг шахсининг, уни интелектуал кучи, билиш имкониятларини ривожлантиришда катта аҳамият касб этади. Меҳнат фаолиятини бажариш жараёнида кар ўқувчилар ўзини жисмоний ва ақлий кучини онгли бошқаришга ўрганади, бу уларнинг умумий фаолиги ва ишчанлигини оширади. Кар болаларнинг мактабида меҳнат дарсларнинг дидактик ахамияти каттадир. Меҳнат дарсларига қўйиладиган талаблардан бири уни бошқа ўқув фанлари билан алоқа ўрнатишдир. Бир томондан меҳнат дарслари бошқа ўқув фанларда зарур бўладиган маълум билимларни беради, ҳамда бошқа дарсларда олинган билимларни мустаҳкамлайди, бундай алоқани ўрнатиш педагогик жараённи тўғри ва самарали ташкил этишда муҳим омилдир. Қўл меҳнати нафақат таълимий аҳмият касб этади, балки ўқувчининг шахсининг тарбиялашга ижобий таъсир кўрсатади. У қийинчиликларни бартараф этишга мажбур этади (буюмларни ясаш жараёнида), бу ирода ва қатиятлиликни тарбиялашга сабаб бўлади. Ўқувчиларда жамоа фаолияти, ўртоқлик ўзаро ёрдами ва интизомлилик малакаларини тарбиялайди. Бунга боғлиқ ҳолда, ўқувчи иш жараёнида “мен”ни эмас, балки “биз”ни кўра олишини кўзда тутувчи бригада билан ишлаш, жуфт бўлиб ишлаш иш турларини қўллаш лозим. Қўл меҳнати дарслари учун алоҳида хона ажратилиши мақсадга муофиқ. Мазкур хона мавжуд бўлмаса, ўқувчилар парталарда осма доскалар ва иш қуроллари сақланадиган қутилар бўлиши керак. 
Меҳнат дарси ташкилий босқичдан бошланади. Кейин ўқувчилар ўқитувчининг турли вазифаларини бажаради (“Пластилинни юмшат”, “Доирани оқ қоғозга ёпиштир”). Ўтилган мавзуни такрорлашга йўналтирилган мазкур вазифаларни бажаргандан сўнг, ўқитувчи дарсда ўқувчилар нима банд бўлишини эълон қилади. Дастлаб у иш қуроллари ва материалларни мустақил ёки ўқитувчи ёрдамида танлашни сўрайди. Сўнг буюмни ясаш жараёнини ўз ҳаракатлари билан кўрсатади, ўқувчилар унинг ҳаракатларини такрорлайдилар. Ишни бажариш кетма–кетлиги доскадаги ёзувда, 2 синфдан ўқувчилар дафтарларида ўз аксини топиши керак. Бу таълимнинг кейинги йилларда ўқувчиларга кўрсатма карталари бўйича осон ишлаш имконини беради. Қўл меҳнати ўқувчилар умумтехник таълими асосланадиган элементар билим, малака ва кўникмаларни беради. 
А. П. Газова кар болаларнинг меҳнат таълими психологиясини тадқиқ этган. У профеционал– меҳнат таълими жараёнида руҳий фаолият таркибини, кар болаларда ҳаракат, ҳаракатни бошқариш, ўлчаш, малакаларини шакллантириш, меҳнат таълимини нутқий таъминланиши, эшитмайдиган ёшларни профориентация масалаларини таҳлил қилган. У эшитмайдиган болаларда турли касбий-меҳнат малакаларини шаклланитириш динамикаси, турли символикалар,  ҳусусан нутқий мулоқат орқали бериладиган ўқув-ишлаб –чиқариш маълумотларини идрок этиш шароити ва ўзига хос ҳусусиятлари ўрганган”[ 8, б. 38-39]. . 
С. Мусаева эътирофича, меҳнат таълими ва тарбияси мақсади меҳнат севарликни тарбиялаш, меҳнатга ва меҳнат кишиларига ҳурмат, ўқувчилар ҳусусиятларига мос касблар билан танишишлари, дарс ва умум фойдали ишларда меҳнат кўникмаларини ривожлантириш ҳамда тежамкорлик хислатларини, ижтимоий бойликка тежамкорлик муносабати сабоқларини сингдиришдан иборат. Умуммерос анъаналаримизни тиклаб, уни давом эттиришимиз эмас, меҳнат таълими дарсларида уларни бойитиб қўллаш лозим”[ 10, б. 50-55]. 
Меҳнат таълимининг турли босқичларида бу умумий вазифа турлича ҳал этилади. Агар 1этапда (1–4 синфлар) ўқувчилар меҳнат саводхонлигини, 2–этапда (5–8 синфлар) Умумийтехник тайёргарликни, 3–этапда (9-12синфлар) профессионал меҳнат билимини оладилар. Меҳнат таълими умумтехник таълим босқичида умумий ўқув–тарбиянинг мақсади асосида амалга ошади. Бу меҳнатнинг дидактик имкониятлари кенгайтириш ва қўллаш учуи кенг имконият яратади.Меҳнат таълими ўйин тарзида бошлаш керак. Ўқувчиларга керакли асбобларни мусиқа асосида тарқатиш лозим. Тарқатаётган бола ишни мусиқа билан бошлаб, мусиқа тугагунча тарқатиб бўлади. Ўқитувчи дарс бошлашдан олдин, ўқитувчи дарс бошлашдан олдин, ўқувчилар билан саломлашади. Навбатчи ўқитувчи ёрдамида керакли нарсаларни стол устига қўйиш лозимлиги эълон қилади. Ўқувчилар билан олдинги дарс мустахкамланади. янги мавзуга ўтилади. 
П. П. Костенков мактабда меҳнат тарбияси жараёни, ўқувчиларда меҳнат фаолияти мотивларини тарбиялаш, ўқувчиларни меҳнати таснифи ва танлови, мактабда меҳнат фаолиятини ташкил этиш шаклларини таҳлил этган [ 11, б. 78- 79]. Унинг фикрича, меҳнат тарбиясини тадқиқ этиш меҳнат тарбияси тизимини аниқлаш ва меҳнат тайёргарлигининг янги дастурларини яратиш имконини беради. У меҳнат тарбияси шаклларига “Ғишт қандай тайёрланади?”, “Уй қандай қурилади?” мавзуларида суҳбатлар, меҳнат фаҳрийлари билан учрашувлар, меҳнат мавзуидаги китобларни ўқиш ва таҳлил этиш, мактаб ошхонасида ишлаш, ўйинчоқлар фабрикаси, мактаб боғи фаолияти, ўқувчилар меҳнати натижалари кўргазмаси, тайёрланган ўйинчоқлар конкурслари, нафақахўрлар, ногиронлар ва катта оилалар ёрдам бериш, шанбаликлар, синфдаги навбатчилик, мактаб жамоаси меҳнат фаолиятида  иштирок этиш кабиларни киритади. Ўқувчилар бевосита ишлаб–чиқариш меҳнатида иштирок этадилар: боғчалар учун ўйинчоқлар тайёрлайдилар, кутубхона дарсликларни таъмирлайдилар, кўргазмали қуроллар ясайдилар, макалатура ва метоллом йиғишжа иштирок этадилар, мактаб,  маҳаллаларни кўкаламзорлаштиришда қатнашадилар. П. П. Костенковнинг эьтирофича, педогогика илмий йўл билан барча мактабларда меҳнат тарбияси учун характерли, типик ҳусусиятларни танлаб олиб, шу асосда дастур ишлаб чиқиши керак. Мактабда меҳнат таълими тушунчаси мазмуни жисмоний ва маънавий куч–қудрат кўринишида ўқувчи шахси сифатларини аниқлаш, тарбиялашни кўзда тутади. Педагог ўқувчи шахси сифатларини шакллантириш, айримларини бартараф этиш учун қулай шарт–шароит яратиш имконига эга бўлиши керак. Меҳнат таълимининг режали ва мақсадга муофиқ амалга ошиши учун махсус мактаблар учун ягона дастур ишлаб чиқиш керак. Дастурни ишлаб чиқиш мамлакатимиз ва чет эл мактаблари, ўқитувчилари тажрибасига асосланиши керак. Дастур учуи материал танлаш тамойиллари : болаларнинг ёш ривожланиш қоидаларини, халқимиз меҳнат фаолияти ва фан–техника доирасида номоён бўлаётган жамиятимиз келажаги ва миллий қадриятларимизни, меҳнат тарбиясини табиат, ишлаб-чиқариш ва бошқа шарт–шароитларини ҳисобга олиш даркор. Болаларда меҳнат мотивларини ривожлантириш–миллий онг ва ҳулқ одоб шакллантиришнинг аосий йўлларидан биридир. Меҳнат мотивлари болаларда маълум фаолиятга киришиш. касбий қизиқишни шакллантириш, меҳнат интизоми, ўз-ўзини тарбиялашга ижобий таъсир кўрсатади. Меҳнат мотивлари ўқувчиларни кўп қиррали мотивлари, хусусан, ўқиш мотиви, ижтимоий фаолият билан боғлиқ. Олим шу сабабли меҳнат таълими компонентларидан бири сифатида меҳнат фаолияти мотивларини кўрсатади. 
С.А.Зыков, Л.М.Быков, Т.С.Зыкова, Е.Н.Марциновская, Т.В. Нестеровичларнинг илмий-тадқиқотларида ўқувчиларни ҳар томонлама ривожлантириш, уларга таълим-тарбия бериш жараёнида меҳнат фаолияти ўрни беқиёслиги таькидланади. [ 12, б. 28- 29]. Олимларниг фикрича, меҳнат дарсларида ёзма нутқни ҳам қўллаш керак. Ўқувчилар янги сўзлар луғат дафтари ва ёзувлар учун дафтар тутишлари лозим. Янги сўзлар билан ишлашда плакатлар, жадваллар, кўргазмали қуроллар, расмлар бўлиши шарт. Меҳнат дарслари болалар ҳаётида зарур малака, кўникмаларни шакллантириш ва конструктрлаш ижодиёти, қобилиятини ривожлантириш учуи кенг имкон яратади. Е.Е.Речицкая ўқувчилар жамоасидаги предмет –амалий фаолиятда эшитишда нуқсони бўлган болаларни ўзаро мулоқати учун мотивациялашган шарт-шароит, жамоа фаолияти характерига кўра баён этиш, кўрсатма бериш, бахолаш вазифалари юзага келади, деб кўрсатади. Меҳнат фаолияти жараёнида ўқувчилар амалга ошираётган ҳаракатлари ва ясаган буюмлари борасида ҳисобот берадилар. Меҳнат дарсларида жамоа бўлиб ишлаш муҳим аҳамият касб этади. Масалан, “Бизнинг мактаб” макетини тайёрлашда қандай материал, иш қуроллари ва болаларнинг вазифаси аниқланиб олиниши керак. Жамоа ишини ташкил этишда ҳар бир ўқувчининг индивидуал ҳусусиятларини ҳисобга олиш даркор . Макет тайёрлаш жараёнига ҳар бир ўқувчини жалб этиш дарс якунида ҳар бир ўқувчи ўзини бажарган иши бўйича хисобот бериши керак. Ўқитувчи болалар суҳбатини бошқариб, ҳатоларни тузатиб боради, уларни меҳнати натижасини баҳолайди. 
Дарснинг ҳар босқичининг нутқ, таффакур ва эшитишни ривожлантириш учун кенг имкониятлар яратади. Қоғоз ва картон билан ишлаш ўқувчиларда ранг, шакл, маза сезгисини ривожлантиради, ҳаёт ва табиат гўзаллигини ҳис этишга ёрдам беради. Газмол билан ишлаб ўқувчилар тикиш, тўқиш, бичиш, кашта тикиш малакаларига эга бўладилар. Ўз-ўзига ҳизматнинг бу турлари синфдан ташқари ишларда нутқни ривожланиришга ижобий таъсир кўрсатади. Табиий материалллар билан ишлаш болалар ижодий тасаввурини ривожлантиради. Техник моделлаштириш ишлаб-чиқариш маълумотлари, инсон ҳаётида техника роли билан таништиради. Меҳнат дарсларида ясалган буюмлар ўқиш, она тили, математика, нутқ ўстириш дарсларида фойдаланиш мумкин. Меҳнат объектларини хилма-хиллиги болаларни меҳнат фаолиятига бефарқлиги бартараф этади, ўз навбатида уларнинг нутқи ва билиш фаолиятини ривожлантириш имконини беради. 
Тадқиқотларни ўрганиш ва таҳлил этиш натижасида эшитишда нуқсони бўлган ўқувчиларни меҳнат таълими муаммоси тизимли ёндашишни талаб қиладиган ўта мураккаб, кўп қиррали ижтимоий-педогогик муаммо деган хулосага келдик. 

